
                 
 
 
ᐃᒫᓗᒃ ᑐᓄᕕᐊᖅ ᑲᓇᑕᒥ ᑎᑎᖅᑲᖁᑎᖓ 
 
 
ᓯᑦᑕᕝᕙ 9, 2011 
 
 
ᒐᐃᑖᓐ ᑳᕋᓐ, ᐃᒃᓯᕙᐅᑕᖅ ᐊᒻᒪ ᐊᖓᔪᖅᑲᖅ 
ᑲᓇᑕᒥ ᐅᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᓐᓄᑦ 
444 ᓯᑕᒪᐅᔪᙱᒐᖅᑐᖓᓂ ᐊᑐᕆᐊᕐᒥ 
ᑭᐅᕈᕆ, ᐃᐅᓪᐴᑕ T2P 0X8 
 
ᒐᐃᑖᓐ ᑳᕋᓐᒧᑦ, 
 
ᑲᓇᑕᒥ ᐅᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏ ᐅᑭᐅᖅᑕᖅᑐᒥ ᐃᕿᕐᒥ ᑲᐃᕗᕐᓂᕐᒧᑦ  ᕿᒥᕐᕈᓂᖅ ᐊᓚᒡᒐᐃᑑᕗᖅ:  ᓯᕗᓪᓕᖅ 
ᑲᐃᕗᕐᓂᐅᒍᒪᔪᖅ ᐃᕿᕐᒥ ᑲᓇᑕᐅᑉ ᐃᒪᕕᐊᓂ ᐅᑭᐅᖅᑕᖅᑐᒥ ᐅᑕᖅᑭᑎᑕᐅᕗᖅ ᐱᔭᕇᖅᑕᐅᒐᓱᐊᕐᓂᖓᓂ ᑕᒪᓐᓇ.  ᑲᓇᑕ 
ᐊᑕᐅᓯᐊᑐᐃᓐᓇᕐᓗᓂ ᐱᕕᖃᖅᑎᑕᐅᕕᖃᕐᒪᑦ ᐅᑭᐅᖅᑕᖅᑐᒥ ᐃᒪᕐᒥ ᐃᑎᔪᒥ ᐅᖅᓱᐊᓗᖕᓂᐊᕐᕕᐅᒐᔭᖅᑐᒥᒃ ᐊᒻᒪ ᒑᓴᓖᒥᒃ 
ᐱᔪᓐᓇᐅᑎᖃᕐᓂᕐᒥᒃ. ᐅᖅᓱᐊᓗᖕᒥᒃ ᐃᕐᖓᖅᑐᖃᔪᑎᓪᓗᒍ ᐅᑭᐅᖅᑕᖅᑑᑉ ᐃᑭᑲᓂ ᑕᐃᑦᓱᑑᓇ ᐃᒪᕕᖕᒥ ᐱᕐᕈᓗᐊᕿᓂᐅᔪᔪᒥ 
ᐃᒪᖓᓂ ᒥᐊᒃᓯᑰᑉ ᐊᒃᑐᐃᓂᕐᓗᒍᓐᓇᕐᒪᑦ ᐅᑭᐅᖅᑕᖅᑐᒥᒃ ᐊᕐᕌᒍᒐᓴᓐᓄᑦ.  
 
ᑲᓇᑕᒥ ᐅᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏ ᐊᐅᓚᑦᓯᑦᓯᐊᕈᑕᐅᓂᐊᕐᓗᓂ ᒐᕙᒪᐅᓂᒃᑯᑦ ᐊᑐᐊᒐᖅᑕᖃᕆᐊᕋᕐᓂᖅ ᐱᔭᕆᐊᖃᓪᓚᕆᓕᕐᒪᑦ, 
ᖃᐅᔨᓴᑦᓯᐊᕈᑕᐅᓗᓂ ᖃᐅᔨᓴᑦᓯᐊᕐᓂᖅ ᐆᒻᒪᖅᑯᑎᑎᒍᑦ ᐱᓕᕆᐊᖑᔪᒪᔪᓂᒃ ᐊᑐᖅᑕᐅᑎᑕᐅᓗᑎᒃ ᑲᓇᑕᒥᐅᑦ ᐃᓱᒪᒋᔭᐅᑦᓯᐊᕐᓗᑎᒃ ‐ 
ᐱᔭᒃᓴᖃᕐᓂᖅ ᐱᒻᒪᕆᐅᑎᓪᓗᒍ ᐊᑐᐊᒐᑎᒍᑦ ᐊᐅᓚᑕᐅᓂᖃᕐᓗᓂ ᐅᑭᐅᖅᑕᖅᑐᒥ ᐃᕿᕐᒥ ᐅᖅᓱᖅᑎᕈᑎᓐᓂᐊᕐᓂᖅ ᒑᓴᓖᓐᓂᐊᓂᕐᓗ. 
ᐅᑭᐅᖅᑕᖅᑐᖅ ᐱᓪᓚᕆᐅᒻᒪᑦ ᑲᓇᑕᒧᑦ, 68‐ᐳᓴᖓ ᓯᔾᔭᐅᓪᓗᓂ ᑭᓪᓕᖓ ᓇᓗᓇᐃᕈᑕᐅᓂᖓᓗ ᐅᑭᐅᖅᑕᖅᑑᓂᖓᓄᑦ. ᖁᓖᕋᖅᑐᑦ 
ᑕᐅᓴᐃᑦ ᐃᓄᐃᑦ ᐅᑭᐅᖅᑕᖅᑐᒥ ᓄᓇᖃᕐᓂᕋᖅᑐᑦ ᓂᕿᑐᕐᕕᒋᒐᒥᔾᔪᒃ ᐳᐃᔨᓂᒃ ᐃᓕᖅᑯᓯᕆᓪᓗᓂᐅᓪᓗ.  
 
ᐃᒫᓗᒃ ᑐᓄᕕᐊᖅ ᑲᓇᑕᒥᑲᑐᔾᔨᖃᑎᒌᑦ ᐱᒋᐊᖅᑎᑕᒥᓃᑦ ᓯᕗᓕᖅᑕᐅᑦᓱᑎᒃ ᐅᑯᓄᖓ ᐱᐅ ᓯᐅᕆᑕᐳ ᑐᕋᔅᑯᓐᓄᑦ ( Pew 
Charitable Trusts), ᑖᒃᑯᐊ ᐱᔭᕇᕋᑖᖅᑲᕐᒦᑦ ᐊᑕᖏᖅᓱᒋᑦ ᒪᓕᒐᓕᕆᓂᒃᑯᑦ ᐊᑕᐅᒐᓕᕆᓂᒃᑯᓪᓗ ᖃᐅᔨᓴᑦᓯᐊᓂᕐᒥᒃ ᑲᓇᑕᐅᑉ 
ᐊᑐᖅᑕᖏᓐᓂᒃ ᒫᓐᓇᐅᔪᖅ ᐱᔪᓐᓇᐅᑎᓄᑦ ᐊᑕᐅᒐᕐᓄᓪᓗ ᐃᒪᕕᖕᒥ ᐅᑭᐅᖅᑕᖅᑐᒥ ᐅᖅᓱᖅᑎᕈᑎᓄᑦ ᒑᓴᓖᓄᓪᓗ. 
ᓇᑦᓯᐅᑎᖃᓯᐅᑎᓯᒪᔪᖅ ᐅᓂᒃᑳᒥ, ᐊᑐᐃᓐᓇᕈᖅᑎᕐᓂᖅ ᐅᑭᐅᖅᑕᖅᑐᒨᖓᓂᕐᒥᒃ: ᐊᑕᐅᒐᐃᑦ ᐊᑐᓕᖅᑎᑕᐅᒍᒪᔪᑦ ᐋᖅᑭᒋᐊᕐᓗᒋᑦ 
ᑲᓇᑕᐅᑉ ᐊᑐᖅᐸᑦᑕᖏᑦ ᐱᔪᓐᓇᐅᑎᓄᑦ ᐊᑕᐅᒐᕐᓄᓪᓗ ᐃᒪᕕᖕᒥ ᐅᑭᐅᖅᑕᖅᑐᒥ ᐅᖅᓱᖅᑎᕈᑎᓄᑦ ᒑᓴᓖᓄᓪᓗ. ᓇᓗᓇᐃᔭᐃᓯᒪᔪᖅ 
ᓴᙲᓐᓂᖏᓐᓂᒃ ᐊᑐᖅᑕᐅᕙᑦᑐᒥ ᒫᓐᓇᐅᔪᖅ ᑐᒃᓯᕋᕈᑎᖃᖅᓱᓂᓗ ᖁᓕᓪᓗ ᐊᑕᐅᓯᕐᓗ ᐊᑐᕆᐊᕋᒃᓴᓂᒃ ᐊᑕᐅᒐᕐᒥᒃ 
ᐋᖅᑮᒋᐊᕈᑕᐅᓂᐊᖅᑐᓂᒃ. ᐊᑐᓕᖅᑎᑕᐅᖁᔭᕗᑦ ᐋᖅᑭᒋᐊᕈᑕᐅᓂᐊᖅᑎᓪᓗᒍ ᖃᐅᔨᓴᕐᓗᒋᑦ ᐊᑐᓂᒃ ᐊᑐᖅᑕᐅᔪᑦ ᒫᓐᓇᐅᔪᒥ 
ᐱᔪᓐᓇᐅᑎᑎᒍᑦ ᐊᑕᐅᒐᖅᑎᒍᓪᓗ ᑐᒃᓯᕋᕈᑎᖃᖅᓱᓂᓗ ᑐᙵᕕᖃᑦᓯᐊᖅᑐᓂᒃ ᐊᑐᕆᐊᓕᓐᓂᒃ ᐊᑐᐊᒐᖅᑎᒍᑦ 
ᓯᕗᓕᕈᑕᐅᓂᐊᖅᑐᓂᒃ, ᓄᓇᕐᔪᐊᒥ ᐊᑐᖅᑕᐅᒍᓐᓇᖅᑐᒥᒃ ᑯᕕᔪᖃᕐᓂᖅᐸᑦ ᐃᕐᖓᖅᑐᖃᕐᓂᖅᐸᑦ ᐊᑐᐊᒐᕐᓂᒃ, ᐊᒻᒪ 
ᑐᑭᓯᒋᐊᕐᕕᖃᖃᑦᑕᑲᓐᓂᓂᕐᒥᒃ ᖃᐅᔨᒪᑎᓯᓂᕐᒥᓪᓗ ᐃᓄᖕᓂᒃ ᐅᑭᐅᖅᑕᖅᑐᒥᐅᑕᓂᓪᓗ.  
 
ᑐᒃᓯᕋᖅᐳᒍ ᐊᑕᖏᕐᓗᒍ ᐅᓂᒃᑳᓕᐊᖑᓯᒪᔪᖅ ᐃᓕᔭᐅᓯᒪᖁᓪᓗᒍ ᐅᑭᐅᖅᑕᖅᑐᒥ ᐃᑭᐅᑉ ᐃᒪᕕᐊᓂ ᑲᐃᕗᕐᓂᕐᓄᑦ 
ᕿᒥᕐᕈᓂᕐᒥ. 
 
ᐃᓚᖏᑦ ᐱᔭᕆᐊᖃᓪᓚᕆᑦᑐᖅ ᐊᑐᓕᖁᔭᓕᐊᖑᒍᒪᔪᑦ ᐅᓂᒃᑳᓕᐊᕕᓂᕐᒥ ᐃᓚᒋᔭᐅᖃᓯᐅᑎᒻᒪᑕ ᑲᓇᑕᒥ ᐅᒻᒪᖅᑯᑎᓕᕆᔨᒃᑯᑦ 
ᑲᑎᒪᔨᖏᑕ ᐊᐅᓚᑕᖏᓐᓄᑦ ᐃᖕᒥᒃᑰᖅᑎᓪᓗᒍ ᐊᐅᓚᑦᓯᑦᓯᐊᕆᐊᖃᕐᓂᕐᒥᒃ ᐃᒪᕕᖕᒥ ᐅᖅᓱᖅᑎᕈᓂᕐᓂᐊᓂᕐᒧᑦ ᒑᓴᓖᓐᓃᐊᓂᕐᒧᓪᓗ. 
ᑖᒃᑯᐊ ᐅᑯᓂᖓ ᐱᖃᓯᐅᔾᔨᔪᑦ: 

� ᓴᐳᔾᔨᓂᖅ ᐅᑭᐅᖅᑕᖅᑐᒥᐅᓂᒃ ᐃᓄᖕᓂᒃ ᐊᕙᑎᒥᓪᓗ ᐃᕐᕋᓂᐅᓕᖅᑭᑦᑖᓯᒪᔪᓂ ᑯᕕᔪᒥᓂᕐᓂᓪᓘᓐᓃᑦ ᐱᕐᕈᓗᐊᕿᓯᒪᔪᓂ: 
ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ ᐸᐸᑦᓯᓯᐊᖅᑐᒃᓴᐅᕗᑦ ᐱᓇᓱᐊᒐᕆᔭᒥᓂᒃ ᓯᓚᐅᑉ ᐊᓯᔾᔨᔭᕐᓂᖓ 
ᐃᓱᒪᒋᔭᐅᑦᓯᐊᕐᓗᓂ ᐊᑐᐊᒐᖃᕐᓂᕐᒥᒃ ᖃᐅᔨᒪᔭᐅᑎᑦᓯᐊᕐᓗᒍ ᑐᑭᖓ ᒫᓐᓇ ᐊᑐᖅᐸᑦᑕᖓ ᐊᑐᐊᒐᖅ 



ᐋᖅᑭᑦᓱᐃᓗᑎᓪᓘᓐᓃᑦ ᒥᑦᓴᐅᓯᐊᖅᑐᒥᒃ ᐃᕐᖓᖅᑐᖃᓕᕐᓂᖅᐸᑦ ᓴᓗᒻᒪᖅᑕᐅᑦᓴᐅᑎᒋᓗᓂ ᐃᒪᕕᒃ ᐃᕐᖓᕕᐅᔪᖅ 
ᓯᓚ ᐊᓯᔾᔨᐸᓪᓕᐊᖏᓐᓂᖓᓂ ᐊᓯᔾᔨᖅᑕᕐᓂᖓ ᒪᓕᓪᓗᒍ ᐅᑭᐅᖅᑕᖅᑐᖅ (ᐊᑐᓕᖁᔭᓕᐊᖅ 7).   

� ᐅᑭᐅᖅᑕᖅᑐᒨᖓᔪᑦ ᐊᑐᖅᑕᐅᔭᕆᐊᓖᑦ: ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ ᓴᖅᑭᑎᑦᓯᔪᒃᓴᐅᕗᑦ 
ᐅᑭᐅᖅᑕᖅᑐᕐᒨᖓᔪᓂᒃ ᐊᑐᖅᑕᐅᔭᕆᐊᓕᓐᓂᒃ ᑯᕕᓂᕐᒧᑦ ᐸᕐᓇᐅᑎᓂᒃ ᖃᓄᐃᒋᐊᕈᑎᒃᓴᓂᓪᓗ, 
ᓈᒻᒪᒃᑲᓗᐊᕐᒪᖔᖅᓇᐅᑦᓯᖅᑐᓂᕐᒥᒃ, ᐃᖏᕐᕋᕐᔪᑎᓕᕆᓂᕐᒧᑦ, ᐊᒻᒪ ᓴᓂᕐᕙᐃᒋᐊᖃᖅᑐᖃᓕᖅᐸᑦ ᓲᕐᓗ 
ᐅᒥᐊᕐᔪᐊᒥᓂᕐᒥᒃ ᐅᓗᕆᐊᓇᕈᓐᓇᖅᑐᓂᓪᓗ ᐊᒻᒪ ᓯᓚ ᐊᕙᑎ ᓱᕈᖅᑕᐅᓂᖅᐸᑦ ᐋᖅᑭᒋᐊᕈᑎᒃᓴᓂᒃ (ᐊᑐᓕᖁᔭᓕᐊᖅ 
6 ᐊᒻᒪ 11). 
 

� ᐊᑭᓖᒋᐊᖃᖅᑎᑕᐅᓂᖅ ᐅᖅᓱᐊᓗᖕᒥᒃ ᑯᕕᔪᖃᖅᑐᒥᓂᐅᑎᓪᓗᒍ: ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ 
ᓇᓗᓇᐃᔭᐃᓯᒪᑦᓯᐊᕆᐊᖃᖅᐳᑦ ᐊᑐᐊᒐᒃᑯᑦ ᑭᒥᕐᕈᓂᕐᒥᒃ ᖃᓄᖅ ᐅᑭᐅᖅᑕᖅᑐᒥ ᐅᖅᓱᖅᑎᕈᑎᓐᓂᐊᓂᕐᒧᑦ 
ᒑᓴᓖᓐᓂᐊᓂᕐᒧᓪᓗ ᐊᐅᓚᑦᓯᔾᔪᑏᑦ ᐃᓄᐃᑦ ᓄᓇᑖᕐᓂᖓᓄᑦ ᐊᖏᖃᑎᒌᒍᑎᒦᑦᑐᑦ ᐊᑐᖅᑕᐅᔭᕆᐊᓖᑦ 
ᐊᑭᓕᖅᑕᐅᒍᑎᖃᕆᐊᖃᓕᖅᐸᑕ ᑯᕕᔪᖃᖅᑐᒥᓂᐊᓘᑉᐸᑦ ᐃᕐᖓᑐᖃᖅᑐᒥᓂᐅᑉᐸᓘᓐᓃᑦ (ᐊᑐᓕᖁᔭᓕᐊᖅ 4).    

 
ᐊᓯᖏᑦ ᐊᑐᓕᖁᔭᓕᐊᖑᔪᑦ ᓯᓚᑖᓃᒻᒪᑕ ᐃᒻᒥᑰᖅᑐᖅ ᐊᐅᓚᑦᓯᓯᓂᐊᕐᓂᕐᒧᑦ ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑕ ᐊᐅᓚᑕᖏᑕ 
ᐃᓱᒪᒋᔭᐅᔭᕆᐊᖃᖅᓱᑎᓪᓗ ᒐᕙᒪᑐᖃᒃᑯᑦ ᐱᓕᕆᕕᖏᓐᓄᑦ ᑲᑎᒪᔨᖁᑎᖏᓐᓄᓘᓐᓃᑦ. ᑖᒃᑯᐊ ᐃᓛᒃᑰᑎᓪᓗᒋᑦ ᓇᓗᓇᐃᔭᖅᓯᒪᔭᕗᑦ 
ᑲᓇᑕᐅᑉ ᐊᖓᔪᖅᑳᖓᓄᑦ. ᐃᓚᒋᑎᓪᓗᓂᐅᒃ ᑲᑎᒪᔩᑦ ᐅᖃᐅᔾᔨᒋᐊᕈᑎᒋᓯᒪᔭᖓᓂ ᒐᕙᒪᒃᑯᓐᓄᑦ ᐆᒻᒪᖅᑯᑎᓕᕆᓂᕐᒨᖓᔪᓂ, 
ᑑᒃᓯᕋᖅᐳᒍᑦ ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ ᐅᖃᖃᑎᒌᒍᑎᖃᖁᓪᓗᒋᑦ ᑖᒃᑯᓇᙵᑦ ᐊᑐᓕᖁᔭᓕᐊᖑᔪᓂᒃ 
ᑲᔪᓯᑎᑕᐅᖁᓪᓗᒋᓪᓗ ᑲᑎᒪᔩᑦ ᐅᖃᐅᔾᔨᒋᐊᕈᑎᒋᓯᒪᔭᖏᓐᓂ ᑕᒪᒃᑯᐊ ᐃᓱᒫᓘᑕᐅᓯᔪᑦ ᒥᓂᓯᑕᖓᓐᓄᑦ ᓄᓇᒥᐅᑕᓕᕆᔨᒃᑯᑦ. 
 
ᑲᑎᒃᓱᒋᑦ, ᖁᓕᓪᓗ ᐊᑕᐅᓯᕐᓗ ᐊᑐᓕᖅᑎᑕᐅᒍᒪᔪᑦ ᑎᑎᕋᖅᑕᐅᓯᒪᓂᕐᒥᒃ ᓴᖅᑭᑎᑦᓯᕗᑦ ᖃᓄᖅ ᑲᓇᑕ ᐊᑐᐃᓐᓇᐅᑎᑦᓯᒍᓐᓇᕐᒪᖔᖅ 
ᐃᒪᕕᖕᒥ ᐅᖅᓱᖅᑎᕈᑎᓕᕆᓂᕐᒧᑦ  ᒑᓴᓖᓕᕆᓂᕐᒧᓪᓗ ᐅᑭᐅᖅᑕᖅᑐᒨᖓᑎᓪᓗᒍ ᐱᓕᕆᐊᒃᓴᑎᒍᑦ ᐊᑐᐃᓐᓇᐅᓂᖓᓂᒃ 
ᐅᑭᐅᖅᑕᖅᑐᒧᑦ ᑐᕌᖓᓪᓗᓂ. ᐃᒫᓗᒃ ᑐᓄᕕᐊᖅ ᑲᓇᑕᒥ ᑲᑐᔾᔨᖃᑎᒌᑦ ᐊᑐᐃᓐᓇᐅᕗᑦ ᐃᑲᔪᖅᑕᐅᒍᒪᔪᖃᓕᖃᐃᑉᐸᑦ 
ᐃᑲᔪᕐᕕᒋᒍᓐᓇᖅᑕᖏᑎᒍᑦ ᐊᖅᑭᒋᐊᕐᓂᐊᕐᓗᒋᑦ ᐊᑐᖅᑕᐅᕙᑦᑐᑦ.  
 
ᑖᒃᑯᐊ ᐋᖅᑭᒋᐊᕆᒍᑕᐅᒍᒪᔪᑦ ᐊᑐᓕᖅᑎᑕᐅᓚᐅᙱᓐᓂᖏᓐᓂ, ᓱᓕᔪᖅᓴᖅᐳᒍᑦ ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ 
ᒪᓕᓚᖓᙱᒋᐊᖏᑕ ᒪᓕᒐᕐᒥᓐᓂᒃ ᐊᒻᒪ ᒪᓕᒐᕐᔪᐊᒥᓐᓂᒃ ᐊᑐᕐᓂᐊᓂᕋᖅᓯᒪᔭᒥᓐᓂᒃ ᑲᓇᑕᒥᐅᓄᑦ ᐃᓄᓐᓄᓪᓗ. 
 
ᐊᔭᐅᖅᑐᕆᐊᒃᑲᓂᖅᐸᕗᑦ ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ ᐅᖃᐅᓯᖃᖁᓪᓗᒋᑦ ᐊᑕᖏᕐᓗᒋᑦ 
ᐊᐅᓚᑦᓯᑦᓯᐊᕈᑕᐅᒍᓐᓇᖅᑐᑦ ᐱᓕᕆᐊᒧᑦ ᓄᖅᑲᖓᑎᓪᓗᒋᓪᓗ ᐊᑐᓕᕇᖅᑐᖅ ᓯᕗᓂᒃᓴᑎᓐᓄᓗ ᑐᕌᖓᔪᑦ ᐃᕿᕐᒥ 
ᐅᑭᐅᖅᑕᖅᑐᒥ ᖃᐅᔨᒐᓱᐊᕐᓂᕐᒧᑦ ᐱᔪᓐᓇᐅᑎᖏᑦ ᑕᒪᓐᓇ ᐱᔭᕇᖅᑕᐅᑦᓯᐊᖏᓐᓂᖓᓂ.  
 
ᖁᔭᓐᓇᒦᒃ ᐃᓱᒪᒋᒋᐊᑦᓯᐊᕋᕕᐅᒃ ᑕᒪᓐᓇ ᐊᒻᒪ ᖃᐅᔨᒃᑲᑦᑕᐃᓕᓂᐊᖏᓚᑦᑎᒍᑦ ᐃᑲᔪᖅᑕᐅᒋᐊᕈᒪᓐᓂᕈᕕᑦ ᐅᕙᑦᑎᓐᓄᑦ. 
 
ᐃᖅᑲᒋᓪᓗᑎᑦ, 
 
 
 
ᑐᕆᐊᕗ ᑕᐃᓗ       
ᐊᑐᐊᒐᕐᓄᑦ ᑐᑭᒧᐊᑦᑎᑦᓯᔨ      
     
 
ᐊᔾᔨᖓᓂᒃ ᑎᑎᖅᑲᐅᓯᐊᖃᑕᐅᔪᖅ: ᑲᑎᒪᔨ ᔫ ᐊᓕᕗ, ᒥᓂᓯᑕᖓᑦ ᓄᓇᒥᐅᑕᓕᕆᔩᑦ 
 


